
				এই পাতাটির মুদ্রণ সংশোধন করা প্রয়োজন। 
, es রবীন্দ্র-রচনাবলী
বাহিরের এই ভিক্ষাভরা থালি
এবার যেন নিঃশেষে হয় খালি,
অন্তর মোর গোপনে যায় ভরে
প্রভু, তোমার দানে, তোমার দানে, তোমার দানে ।
হে বন্ধু মোর, হে অন্তরতর,
এ জীবনে যা-কিছু সুন্দর সকলি আজ বেজে উঠুক স্বরে প্রভু, তোমার গানে, তোমার গানে, তোমার গানে । কলিকাতা ২৮ জ্যৈষ্ঠ ১৩১৭
be o
তারা দিনের বেলা এসেছিল
আমার ঘরে, বলেছিল, একটি পাশে
রইব প’ড়ে । বলেছিল, দেবতা সেবায়
আমরা হব তোমার সহায়— ষা কিছু পাই প্রসাদ লব পূজার পরে।
এমনি করে দরিদ্র ক্ষীণ
মলিন বেশে সংকোচেতে একটি কোণে
রইল এসে । রাতে দেখি প্রবল হয়ে
পশে অামার দেবালয়ে, মলিন হাতে পূজার বলি হরণ করে।

